5 Augustus 2025 - Lesing 10 - Die Groot Johannes Evangelie - Boek 3 (Jakob Lorber)

Voorbereiding vir die genesing van die misdadigers

20 Toe die jong fariseérs en leviete die tafels
so ryklik belaai sien met heerlik voorbereide visse,
met brood en met wyn, s& Hebram: "Nou, baie
behoeftig lewe die leerlinge van die Meester uit
Nasaret ook nie! Nou is daar glad geen rede om
onsself nog langer daarvan te weerhou om in die
eerste plek Romeinse soldate te wees en daarby
met hart en siel Sy leerlinge nie! Hoe dikwels het
ons nie in die tempel ter ere van JaHWeH moes vas
nie, en hier word nie gevas nie, hoewel dit vir die
Judeérs vandag op die voor-sabbat voorgeskryf is
om streng te vas! En tog word Elohim daardeur
sekerlik nie onteer nie, want anders sou die god-
delike Gees dit nie deur die mond van ons Majesteit
en Meester gesé het nie! Kortom, wat Hy nou ook sé
of wil, ons sal dit altyd doen of ons dit nou soet of
suur vind! Want die gees wat op die sabbat sy son
net so laat opgaan soos op 'n werksdag en wat sy
winde geen rusdag gee nie, staan sekerlik hoér as
die dom gees van ons tempel wat eens, vir die regte
wyding van die sabbat, drie voor- en drie na-rusdae
voorgeskryf het. Omdat die week egter, insluitend
die sabbat, maar sewe dae tel, vra mens jouself af
wanneer daar onder daardie omstandighede dan
gewerk moes word! Die dom wetgewer het die
onsinnigheid daarvan ingesien, en gooi daarna baie
water in die wyn! Vrede sy met sy as!

[2] Kortom, ons nuwe Meester en Majesteit toon in
alles die ware Gees van Elohim en daarom wil en
sal ons ook met lewe en dood en deur dik en dun Sy
leerlinge wees. Maar die tempel gaan ons vir ewig
die rug toekeer! Amein. So is dit en so sal dit
gebeur! Gevas het ons al dikwels genoeg en ons het
niks daarmee bereik nie. Met ons reise gaan ons
nou die dom, oordrewe vas opgee, ons gaan ook op
die voor-sabbat en die dae van die nuwe maan eet
en ons sal op hierdie nuwe, menslik verstandige
manier nou die hoogste bereik het wat "'n mens ooit
sal kan bereik. Laat ons dus opgewek en vol goeie
moed wees! Ons het die beloofde Messias al, en die
tempel sal Hom onder die huidige omstandighede
waarskynlik nog baie lank nie te siene kry nie, en as
hulle Hom te siene kry, sal hulle Hom tog sekerlik
nie herken nie. Ons egter, het Hom en ken Hom, en
daarom jubel ons en sé: Hosanna aan Hom wat ons
gevind het! Slegs aan Hom gee ons al ons agting en
liefde!"

[3] Julius sé: "Dit is reg, daarmee stem ek ook in en
voeg nog daaraan toe: Heil en seén aan alle mense
wat van goeie wil is!"

[4] Cyrenius sé: "Ja, heil aan die hele wéreld en
barmhartigheid van bo en hoog geprese sy die

Naam van ons Verlosser, wat JaHshua heet! Voor
hierdie Naam moet in die toekoms alle volkere van
die aarde, alle engele in die hemele en alle, alle
geeste onder en bo die aarde hul knieé buig!"

[5] Daarop sé die engele, Jarah, Josoé, Ebahl en
alle leerlinge hardop "Amein!".

[6] Maar na hierdie amein sé Ek: "En nou, My
vriende en broers, eet en drink ons, want die
oomblik nader waarop die vyf misdadigers genees
moet word!" - Toe reik almal gretig na die visse, die
brood en vervolgens na die wyn.

[7] Die ontbyt word so in "n kort tydjie genuttig en dit
gebeur sigbaar met baie groot eetlus, want die visse
was so smaaklik voorberei dat die heerlike smaak
ons meer as normaal tot eet aanspoor. Ook My
Jarah raak gretig en haar Rafael nie minder nie, wat
verskeie jong leviete en fariseérs so seer opval dat
hulle hulleself onderling afvra waarom die engel, wat
tog 'n egte gees moet wees, die visse en die brood
en die wyn met "n soort onbedwingbare aptyt opeet
en ook sy lieflike leerling flink aanspoor om te eet,
wat haar daarvoor ook gladnie ongeneé is om
behoorlik met haar hemelse meester te wedywer
nie.

[8] Maar Hebram sé vir sy makkers: "Hoe kan julle
jul nou daaroor verwonder? Die goeie engel, wat
netnou met so 'n enorme gemak die ongeveer dertig
pond klip met sy tere vingers beheer het, sal met die
gaar vis, die brood en die wyn nog baie makliker kan
omgaan! En dat sy liewe leerling by die etery so
weinig vir hom terugstaan, is omdat sy nog in die
groeistadium is. Want so gesien is die meisie, wat
nog geen vyftien lentes tel nie, al net so sterk soos
'n jong vrou van twintig somers, en dit kom deur
goeie voeding. Cyrenius se seun, wat tussen die
eetlustige en die nog meer etende engel sit, eet ook
wel goed, maar die meisie en die engel oortref hom
tog behoorlik! Maar vir die meisie is dit jammer dat
sy so baie eet! Sy het tog "n baie mooi figuur en
praat baie geesdriftig, maar deur die baie eet verloor
sy baie van haar bekoorlikheid. - Ook ons Meester
eet en drink heel vaardig. Dit is origens geen
ongewone beeld by groot geeste nie. Almal, wat ek
tot nog toe leer ken het, was eerder groot as klein
eters en ook drinkers! Origens word hier nouliks te
veel geéet en gedrink, behalwe dan deur die engel,
wat waaragtig reeds soveel geéet het as ons almal
tesame! Daarby is dit opmerklik dat "'n rein gees die
stoflike spyse net so eet soos ons! Ek sou eintlik
graag wou weet of hy dit wat hy geniet het, ook op
die natuurlike manier deur die so genoemde
stoelgang verwyder, of sou hy al die voedsel totaal
in homself opneem?"




[9] Julius, wat in die in die buurt van Hebram sit, en
vir wie hierdie praatjies nie ontgaan nie, sé: "Watter
geweldige onsin sit julle nou weer en versin omdat
julle die aard van dinge nie ken nie! Kyk, Rafael is 'n
gees vir wie julle in sy oorspronklike toestand
onmoontlik sou kon aankyk om mee te praat. Sodat
hy homself met buitengewone toestemming van die
Meester onder ons mense as 'n medemens kon
manifesteer, moes hy sy suiwer geestelike wese
omgewe met 'n soort ligte stoflike omhulsel en
daarvoor het hy as een van die magtigste aarts-
geeste altyd baie ligte materie nodig, wat hy dadelik
omvorm om sigbaar vir ons te kan bestaan. Daar is
geen sprake van die uitskeiding van die geéete
spyse vanuit sy ingewande nie, omdat hy al die
voedsel alreeds in sy mond omskakel in sy menslike
figuur in. Kyk, so werk dit! Kraam daarom nie sulke
onsin onder mekaar uit nie!

[10] En dat die lieflike Jarah, 'n baie wyse dogter
van die opsigter Ebahl in Genésaret, wat vlak langs
die engel sit, vanmore ietwat meer eet as gewoonlik,
kom omdat die Meester haar dit seker in die geheim
aangeraai het in verband met die genesing van die
vyf vernaamste misdadigers. Hierdie genesing sal
gewis baie gedenkwaardig wees omdat Hy, wat tog
al dooies opgewek het, Homself daarop heel grondig
voorberei het, wat Hy, na my wete, nog nooit vroeér
gedoen het nie. Gister het Hy ons ook al daarop
gewys dat dit 'n moeilike genesing sal wees, wat,
om te kan slaag, heel bekwaam en doelmatig
voorberei moet word! Daarom eet ook Hy hoogs-
waarskynlik vanmore meer as op ander dae. - Is dit
vir julle nou meer duideliker?"

[11] Hebram sé: "Goddank, ja, beste hoé vriend en
beskermer! As 'n verskynsel maar belig en verlig
word, word die wonderbaarlike daarvan uiteindelik
iets heeltemal natuurliks! As ons onsself in die
vervolg miskien weer oor 'n wonderbaarlike omstan-
digheid te veel sou verbaas, moet die verbasing op
rekening van ons domheid geskrywe word! Want
slegs domheid kan hom oor iets verwonder wat dit
onmoontlik kan verstaan. Ware wysheid verwonder
haarself selfs in die verste verte nie, omdat sy
presies weet waaroor dit gaan. Maar ons in ons
dertiger jare is nog baie dom en daar kan dus nog
baie verwondering te wagte wees aan die sy van
ons groot Meester, Verlosser en met reg ons
beloofde Messias! - Maar nou maak Hy aanstaltes
om op te staan en te gaan en dus sal ons onsself
ook daarvoor gaan klaarmaak!"

[12] Ek sé: "Ja, dit is nou tyd om na buite toe te
gaan, daarom staan ons op en ons gaan almal na
buite na die oewer waar hulle die vyf vir ons
vasgebind het!"

[13] Na My woorde staan almal op van die plek waar
ons so lank gesit het en gaan vinnig saam met My
na die oewer.



